
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԽԱԶՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ գլխավոր դատախազություն

	02/20.4/21058-2023

	1.Դիտողություններ և առաջարկություններ առկա չեն
	

	2.ՀՀ ֆինանսների նախարարություն
	27.11.2023

	
	01/8-3/22624-2023

	Նախագծով առաջարկվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդի միջոցների հաշվին ՀՀ դատախազությանը հատկացնել 42.0 մլն դրամ, որից 20.0 մլն դրամը՝ ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության աշխատանքները (փորձաքննությունների իրականացման մասով) կազմակերպելու և 22.0 մլն դրամը՝ տրանսպորտային միջոցների շահագործումն ապահովելու նպատակով 40.0 հազար լիտր բենզին ձեռք բերելու համար: 
Նախագծին կից հիմնավորման համաձայն լրացուցիչ ֆինանսավորման անհրաժեշտությունն առաջացել է մեկ ավտոմեքենայի պահպանման տարեկան միջին ծախսը 1.2 մլն դրամի չափով նախատեսելու պատճառով, որը ՀՀ դատախազության պարագայում կիրառելի չէ: 
Այս կապակցությամբ հայտնում ենք, որ մեկ ավտոմեքենայի պահպանման տարեկան ծախսը միասնական սկզբունքով հաշվարկելուց բացի (նախատեսվել է 67 ավտոմեքենայի համար, յուրաքանչյուրի տարեկան ծախսը` 1.2 մլն դրամ), մարմնի գործունեության առանձնահատկություններով պայմանավորված, ՀՀ դատախազության 2023 թվականի պահպանման ծախսերում բյուջետային ծախսերի տնտեսագիտական դասակարգման Այլ նպաստներ բյուջեից հոդվածով նախատեսվել է շուրջ 144.1 մլն դրամ՝ դատախազների տրանսպորտային ծախսերի փոխհատուցման նպատակով (հիմք է ընդունվել ՀՀ կառավարության 16.01.2020թ. N 40-Լ որոշմամբ սահմանված դրույթը՝ օրական մինչև 4 լիտր բենզինի հաշվով ծախսեր նախատեսելու վերաբերյալ):
Վերոնշվածով պայմանավորված, ինչպես նաև գործունեության առանձնահատկություններով պայմանավորված տրանսպորտային ծախսերի փոխհատուցման հարցում կարգավորման ենթակա խնդիրները վերհանելու նպատակով, առաջարկում ենք տրամադրել մանրամասն հաշվարկ՝ ՀՀ 2023 թվականի պետական բյուջեով ՀՀ դատախազությանը հատկացված միջոցներից մարմնի գործունեության ապահովման և դատախազների գործառույթներից բխող բենզինի օրական փաստացի ծախսի, տրանսպորտային այլ նյութերի, մեքենաների ընթացիկ նորոգման և սպասարկման ծառայությունների ձեռքբերման համար կատարվող ծախսերի վերաբերյալ:
Հաշվի առնելով, որ 2023 թվականի ՀՀ կառավարության պահուստային ֆոնդի միջոցներն արդեն իսկ ծանրաբեռնված են ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով, ինչպես նաև ելնելով ՀՀ կառավարության ներկայիս սոցիալական և հումանիտար մարտահրավերներին դիմակայելու անհրաժեշտությունից, առաջարկում ենք ձեռնպահ մնալ պահուստային ֆոնդից գումարների հատկացման վերաբերյալ առաջարկներ ներկայացնելուց և գնահատելով վերոնշված ծախսերի կատարման հրատապությունը, լրացուցիչ ծախսերի խիստ պահանջ առաջանալու դեպքում հարցը կարգավորել ՀՀ 2023 թվականի պետական բյուջեով ՀՀ դատախազությանը հատկացված ընդհանուր միջոցների հաշվին՝ ծախսերի վերաբաշխում կատարելու միջոցով։ 
Միաժամանակ Նախագծի վերաբերյալ հայտնում ենք, որ Նախագծի N 5 հավելվածի գնումների պլանում ներառված «բենզին, ռեգուլյար» և «փորձաքննության ծառայություններ» գնման առարկաների մասով, ինչպես նաև «փորձաքննության ծառայություններ» գնման առարկան «ՄԱ» գնման ընթացակարգով ձեռք բերելու վերաբերյալ դիրքորոշում կարող ենք հայտնել վերոհիշյալ առարկաների ձեռքբերման նպատակով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվության առկայության պարագայում:
Ինչ վերաբերում է Նախագծում առկա խմբագրական բնույթի վրիպակներին, ապա առաջարկում ենք. 
- N 2 հավելվածում ավելացնել ծախսային ծրագրերի բյուջետային հատկացումների գլխավոր կարգադրիչների անվանումները:
- N 5 հավելվածում գնումների պլանի ավելացվող տողերում նշել ձեռք բերվող գնման առարկաների ԳՄԱ կոդերը և հերթական համարակալման թվերը:
	









Ընդունվել է մասնակի:
ՀՀ 2023 թվականի պետական բյուջեով ՀՀ դատախազությանը 67 ավտոմեքենաների պահպանման, շահագործման և սպասարկման համար տրամադրվել է 80,400.0 հազ. դրամ գումար, յուրաքանչյուր ավտոմեքենայի հաշվարկով 1,200.0 հազ. դրամ: Անվադողերի, քսայուղերի, մարտկոցների ձեռքբերման և տեխնիկական զննություն իրականացնելու համար ծախսվել է 5,675.6 հազ. դրամ, ավտոմեքենաների նորոգման համար 20,700.0 հազ. դրամ, 42,150.0 հազ. դրամով ձեռք է բերվել 112,400 լիտր բենզին, իսկ գնումների արդյունքում տնտեսված 15,588.9 հազ. դրամ (11,874.4 հազ. դրամը տնտեսվել է տնտեսագիտական դասակարգման տրանսպորտային նյութեր հոդվածից) գումարը ՀՀ կառավարության 2023 թվականի սեպտեմբերի 14-ի 1594-Ն որոշման համաձայն՝ հետ է վերադարձվել ՀՀ պետական բյուջե: 2023 թվականի ընթացքում ձեռք է բերվել լրացուցիչ 15,000 հազ. դրամ գումարի չափով ավտոմեքենաների նորոգման ծառայություն:
ՀՀ դատախազության բենզինի ամսական միջին ծախսը կազմում է 13,355 լիտր, տարեկան ծախսը՝ 160,244 լիտր: ՀՀ դատախազության պահեստում առկա բենզինի չափը 04.01.2023 թվականի դրությամբ կազմել է 32,400 լիտր, իսկ տարվա ընթացքում ձեռք է բերվել 112,400 լիտր բենզին, հետևաբար՝ անհրաժեշտ է ևս 15,444 լիտր բենզին (160244-112400-32400=15444 լիտր) ավտոմեքենաների շահագործման համար:  Բենզինի ձեռքբերման գինը կազմում է 518 դրամ, հետևաբար անհրաժեշտ է 8,000.0 հազ. դրամ (15,444լ*518դր=8,000.0 հազ. դրամ)՝ ՀՀ դատախազության բնականոն գործունեությունն ապահոելու նպատակով: 
Ընդ որում, լրացուցիչ ֆինանսավորման անհրաժեշտությունն առաջացել է ֆինանսների նախարարության կողմից 1 ավտոմեքենայի տարեկան միջին ծախսը (անվադողերի, քսայուղերի, մարտկոցների ձեռքբերում և տեխնիկական զննություն) 1,200.0 հազ. դրամ նախատեսելու արդյունքում, որը ՀՀ դատախազության նկատմամբ օբյեկտիվորեն կիրառելի չէ, քանի որ միայն 1 ավտոմեքենայի բենզինի միջին ամսական ծախսը կազմում է 250 լիտր (250*12*518=1,554.0 հազ. դրամ):
Միաժամանակ, հարկ է նշել, որ ավտոմեքենաների պահպանման տարեկան ծախսերը և «այլ նպաստներ բյուջեից» հոդվածով նախատեսված գումարները փոխկապակցված չեն: Հիշյալ հոդվածին ՀՀ դատախազության տնտեսված միջոցներից լրացուցիչ գումար հատկացվել է ՀՀ կառավարության 2018 թվականի մարտի 15-ի  «Հայաստանի Հանրապետության դատախազներին մշտական բնակության վայրից դուրս գործուղելիս բնակելի տարածությամբ ապահովելու անհնարինության դեպքում դրամական փոխհատուցում տալու կարգը և չափը սահմանելու մասին» N 256-Ն որոշմամբ և ՀՀ կառավարության 2020 թվականի հունվարի 16-ի «Նախաքննություն, հետաքննություն, այդ թվում՝ օպերատիվ հետախուզական գործունեություն, հարկային և մաքսային մարմինների կողմից հսկողական գործունեություն իրականացնող, ինչպես նաև դատախազությունում հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման պիլոտային ծրագիրը հաստատելու մասին» N 40-Լ որոշմամբ: 
Ինչ վերաբերում է այն դիտարկմանը, որ «փորձաքննության ծառայություններ» գնման առարկան «ՄԱ» գնման ընթացակարգով ձեռք բերելու վերաբերյալ ՀՀ ֆինանսների նախարարությունը դիրքորոշում կարող է հայտնել վերոհիշյալ առարկաների ձեռքբերման նպատակով կազմակերպված ընթացակարգերի կամ դրանց արդյունքում կնքված պայմանագրերի մասին տեղեկատվության առկայության պարագայում, ապա հարկ է արձանագրել, որ ՀՀ կառավարության 2017 թականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման հավելված 1-ի կարգի 23-րդ կետի 4-րդ ենթակետի աղյուսակի 38-րդ կետի հիման վրա 01.02.2023թ.-ին ՀՀ դատախազության և ՀՀ ԳԱԱ «Փորձաքննությունների ազգային բյուրո» ՊՈԱԿ-ի միջև կնքվել է ծառայությունների ձեռքբերման պայմանագիր, որով նախատեսված միջոցներն ամբողջությամբ սպառվել են, որից հետո 04.10.2023թ.-ին լրացուցիչ համաձայնագրի միջոցով ՀՀ դատախազության տնտեսումների հաշվին ձեռք են բերվել ևս 4,000.0 հազ. դրամի ծառայություններ, որի արդյունքում առկա միջոցները սպառվել են ամբողջությամբ (պայմանագրի հանձնման-ընդունման արդյունքների վերաբերյալ փաստաթղթերի պատճենները անհրաժեշտության դեպքում կներկայացվեն), ինչը հանգեցրել է ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության բնականոն գործունեության խաթարման: 
Նախագծում առկա խմբագրական թերությունները շտկվել են: 



 



